
ShrI Nityananda Dvadashakam

శ్రీనిత్యానన్దద్వాదశకమ్ 

యోఽనన్తోఽనన్తవక్త్రైర్నిరవధి  హరిసఙ్కీర్తనంసంవిధత్తే
యో వా ధత్తే ధరిత్రీంశిరసి  నిరవధి క్షుద్రధూలీ  కణేవ ।

యః శేశశ్చత్రశయ్యాసనవసనవిధైః   సేవతే తే యదర్థాః
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥ ౧॥

అంశైర్యః  క్షీరశాయీ సకల భువనపః సర్వ జీవాన్తరస్థో
యో వా గర్భోదశాయీదశశతవదనో వేదసూక్తైర్విగీతః  ।

బ్రమాణ్డాశేష   గర్భా ప్రకృతిపతిపతిర్జీవసఙ్ఘాశ్రయాఙ్గః    
శ్రీ నిత్యానన్దచన్ద్రమ్భజ   భజ సతతఙ్గౌరకృష్ణప్రదన్తమ్     ॥౨॥

యస్యాంశో వ్యుహమధ్యే విలసతి పరమవ్యోమ్ని సఙ్కర్షణాఖ్య
ఆతన్వన్ శుద్ధసత్త్వంనిఖిలహరిసుఖఞ్చేతనంలీలయా   చ ।

జీవాహఙ్కారభావాస్పద ఇతి కథితః కుత్రచిజ్జీవవద్యః 
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥ ౩॥

యశ్చాది వ్యుహమధ్యే ప్రభవతి  సగణోమూలసఙ్కర్షణాఖ్యో
ద్వారావత్యాన్తదూర్ద్ధే మధుపురి వసతి ప్రాభవాఖ్యో  విలాసః ।

సర్వాంశీ రామనామా వ్రజపురి  రమతే సానుజో యః స్వరూపే
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥ ౪॥

శ్రీకృష్ణప్రేమనామా    పరమసుఖమయః కోఽప్యచిన్త్యః పదార్థో
యద్గన్ధాత్సజ్జనౌఘా    నిగమబఙ్హుమతమ్మోక్షమప్యాక్షిపన్తి  ।

కైవల్యైశ్వర్యసేవాప్రదగణ    ఇతి యస్యాఙ్గతః  ప్రేమదాతుః
శ్రీ నిత్యానన్దచన్ద్రమ్భజ   భజ సతతఙ్గౌరకృష్ణప్రదన్తమ్     ॥ ౫॥

యోబాల్యే లీలయైకః  పరమమధురయా చైకచక్రానగర్య్యాం 
మాతాపిత్రోర్జనానా   మథ నిజసుహృదాంహ్లాదయంశ్చిత్తచక్రమ్   ।

తీర్థాన్  వభ్రామ  సర్వానుపహృత జనకో న్యాసినా ప్రార్థితశ్చ 
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥౬॥

1

భ్రామమ్భ్రామఞ్చ  తీర్థాన్  యతిముకుటమణి మాధవేన్ద్ర  ప్రసఙ్గాత్ 
లబ్ధోల్లాసః   ప్రతిక్ష్య  ప్రకటిత  చరితఙ్గౌరధామాజగామ  ।

శ్రీగౌరః  శ్రీనివాసాదిభిరపి  యమావాపాలయే నన్దనస్య
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥ ౭॥

ప్రాప్తాజ్ఞో  గౌరచన్ద్రాదఖిలజన  గణోద్ధారనామప్రదానే 
యః ప్రాప్య  ద్వౌ సురాపౌ కలికలుషహతౌ భ్రాతరౌ  బ్రహ్మదైత్యౌ   ।

గాఢప్రేమ  ప్రకాశైః   కృతరుధిరవపుశ్చాపి తావుజ్జహార
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥౮॥

సాక్షాద్గౌరో  గణానాంశిరసి యదవధూతస్య కౌపీనఖణ్డం
సన్ధర్త్తుఞ్చాదిదేశాసవ  యవన వధూ స్పృష్టదృష్టోఽపి   వన్ద్యః  ।

బ్రహ్మాద్యానామపీతి  ప్రభుపరిహృతకానామపి  స్వేష్టపీటః
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥౯॥

ఉద్ధర్త్తుఞ్జ్ఞానకర్మ్మాద్యపహతచరితాన్   గౌరచన్ద్రో  యదాసౌ
న్యాసఙ్కృత్వా తు మాయా మృగమనుసృతవాన్ గ్రాహయన్  కృష్ణనామ  ।

తచ్చాయేవాన్వధావత్స్థలజలగహనే యోఽపి తస్యేష్టచేష్టః 
శ్రీ నిత్యానన్దచన్ద్రమ్భజ   భజ సతతఙ్గౌరకృష్ణప్రదన్తమ్     ॥ ౧౦॥

శ్రీరాధాప్రేమలుబ్ధో   దివసనిశితదాస్వాదమత్తైక  లీలో
గౌరో యఞ్చాది దేశ స్వపరికరవృతఙ్కృష్ణనామ  ప్రదాతుమ్  ।

గౌడేఽబాధన్దదౌ  యః సుభగగణధనఙ్గౌరనామప్రకామం 
శ్రీనిత్యానన్దచన్ద్రమ్భజ    భజ సతతఙ్గౌరకృష్ణప్రదన్తమ్     ॥ ౧౧॥

శ్రీరాధాకృష్ణలీలారసమధురసుధాస్వాదశుద్ధైకమూర్తౌ  
గౌరే శ్రద్ధాన్దృఢామ్భో    ప్రభుపరికరసమ్రాట్   ప్రయచ్చాధమేఽస్మిన్  ।

ఉల్లఙ్ఘ్యాఙ్ఘ్రింహి    యస్యాఖిలభజనకథా స్వప్నవచ్చైవ  మిథ్యా
శ్రీనిత్యానన్దచన్ద్రమ్పతితశరణదఙ్గౌరదన్తమ్భజేఽహమ్     ॥ ౧౨॥

ఇతి శ్రీల  భక్తి  రక్షక శ్రీధర  దేవ గోస్వామీ విరచితం
శ్రీనిత్యానన్దద్వాదశకం   సమ్పూర్ణమ్  ।

